
Aeniges iwer Annerschbarrig.





     Wänn m’r of d’r Landkart unnern Harz lieng sieht,

Su bemarkt m’r än Punkt, wu St. Andreasberg schtieht,

Un Manniger, dar in Annerschbarrig noch nett gewasen,

Hot mit Verwunnering dos St. gelasen,


5
Bis daß ne nu wur kund gethan
Wurim mir St. vorr Annerschbarrig schtiehn han.

Doch jetzt isses bekannt bei all’n Leiten,

Daß die Buschtam[1] han Sanct zu bedeiten.


     Wie unn’re Schtadt nu entschand


10
Is dann Mest’n in dar Art bekannt,
Daß sächsische Barkleit[2] hier har kame

Un Besitz von Harzer Ängthum nahme.

Sie sucht’n nog Silwer un sucht’n nog Gold,

Un wie se wos fanden — hat Käner wieder fortgewollt.


15
De Wuhnigsnuth wur nur balle laut,
Zur Obhillef wur immerzu angebaut.


     Mit Bane hul m’r sich nu draan,

Sudaß m’r balle kunnte Bargschtadt saan;

Su warn dänn a hie in frieherer Zeit


20
Die Männer lauter Bark- und Hitt’nleit.
Uewerhaupt war in dann friehern Zeiten

Käner in Unklaarn, wuzu har sollte schreiten,

Als kinn’r all, von 9 od’r 10 Jahr’n

Do huß es änfach: „Angefahr’n!“[3]






	↑ Buchschtam ＝ Buchstaben.

	↑ Barkleit ＝ Bergleute.

	↑ Anfahren ＝ zur Arbeit gehen.

